
Усяго было пасад-
жана каля 30 дрэўцаў.
Найбольш пакутуюць
сосны – 3 засохлыя з 5
пасаджаных прыбралі
яшчэ на пачатку лета –
не прыняліся. Ліста-
выя пакуль стаяць, але
некаторыя бярозкі
ўжо зусім зжаўцелі.

Пасадкі каля дома
№ 72 па праспекце
Янкі Купалы рабіліся
ў межах добраўпарад-
кавання і азелянення
горада ў лютым-сакав-
іку гэтага года. Па мер-
каваннях спецыялі-
стаў, якія мы пры-
водзілі ў вясновым ну-
мары, 6-8 гадовыя сад-
жанцы павінны былі
прыняцца, бо пасадку
дрэваў такога ўзросту
ажыццяўляюць якраз
узімку.

Ці саджалі не так,
як трэба – без душы, ці
такая працяглая спя-
кота не па сілах нават
дрэвам.

В.С.

                       Г а р а д н і ч а н к а :  с у ч а с н ы
с т а н  х р о с н а й  м а ц і  Г о р а д н і

У самую спякоту –
пры 30о С – 7 ліпеня каля
50 саджанцаў пяцігадо-
вых бяроз, клёнаў і
туяў, прывезеных з
Польшчы, размясцілі на
месцы былога сквера
паміж вуліцамі Стэфана
Баторыя і Маставой.
Так падыйшла да свайго
завяршэння перабудова
Савецкай (колішняй

Рынкавай) плошчы. У
выніку “рэканструк-
цыі” там не засталося ні
воднага старога дрэва.
Па словах архітэктара
праекта азелянення
плошчы Аляксандра За-
харчука, прадугледжва-
лася максімальнае збе-
ражэнне былых паса-
дак. Супрацоўнікамі
Гроднаграмадзянпраек-
та было праведзена абс-
ледванне сквера на на-
яўнасць хворых і паш-
коджаных дрэў. Ураган
у мінулым годзе прыў-
нёс свае карэктывы, але
агулам трэба было прыб-
раць толькі каля 70 рас-
лінаў.

“Актаў аб вырубцы
ўсіх дрэваў я не падпіс-
ваў. Гэта ініцыятыва
зверху,” – кажа А. За-
харчук.

Па звестках супра-
цоўніка вытворчага адд-
зела “Зелянстрою”,
знішчэнне старых дрэ-
ваў было абумоўлена
эканоміяй матэрыяль-
ных сродкаў.

“Як Вы зробіце ра-
монт у сябе ў хаце, калі
не прыбярэце ўсё непат-
рэбнае? Канешне, мож-
на было захаваць сквер,
але навошта, калі про-
ста вырубіць дрэвы на-
шмат танней.

Працяг на стар. 2

п е р ш а я  э к а л а г і ч н а я  г а з е т а

Замест
фельетона

Вось так выглядае новы «сквер»

І што ж такога цэннага Вы ба-
чыце ў гэтых дрэвах?” – шчыра
дзівіўся супрацоўнік “Зелянст-
рою”.

Ён растлумачыў і прычыну, па
якой не былі выкарыстаны больш
сталыя дрэвы: апошнія можна
саджаць толькі зімой, разам з ка-
мяком глебы, які ўлетку не тры-
маецца. Па яго словах, на плош-
чы запланавана высадзіць агулам
каля 300 дрэўцаў.

Як мінімум, яшчэ дваццаць
гадоў у гарадзенцаў не будзе
ўтульнага цяністага сквера.

Былы ж уваходзіў у агульную
сістэму зялёных прысадаў горада

і быў адным з трох самых значных
яго сквераў, разам з пасадкамі на
вуліцы Замкавай і каля бібліятэкі
імя Карскага. Усе яны былі зак-
ладзены ў 1950-х гадах.

Раней наш горад называлі ад-
ным з самых зялёных у краіне. Па
меркаваннях гісторыкаў і краяз-
наўцаў, калі яго і далей будуць
“рэканструяваць” такім чынам,
ён страціць сваю адметнасць і ста-
не проста шараговым бетонным
населеным пунктам. А гэта ж ста-
ражытная Горадня, шмат для
каго – найпрыгажэйшы куток
свету.

Вольга Сташко

Стабільны рэйтынг біяфака

Хутка універсітэт папоўніцца новымі студэнтамі

У суботу – 29 – быў
апошні дзень працы прыём-
най камісіі. На спецыяль-
насць біялогія да раніцы гэ-
тага дня свае заявы падалі
83 чалавекі, на спецыяль-
насць біяэкалогія – 63. Кон-
курс саставіў 3,3 чалавекі
на месца біёлага і 6,2 – на
месца эколага. У гэтым год-
зе на факультэт плануецца
прыняць на вочную бюд-
жэтную форму навучання

25 біёлагаў і 10  біяэкола-
гаў. Акрамя таго, для тых,
хто не набраў дастатковую
колькасць балаў, заплана-
вана яшчэ 15 і 20 месцаў ад-
паведна для навучання на
платнай аснове.

Адна з абітурыентак
кажа: “Я вырашыла пасту-
паць на гэты факультэт,
таму што люблю прыроду і
хацела б займацца яе ахо-
вай. Вельмі спадзяюся, што
ў мяне ўсё атрымаецца.”

Як кажа намеснік дэка-
на па выхаваўчай працы
Кацярына Бялова, такая
колькасць абітурыентаў
звычайная для факультэта
біялогіі і экалогіі. У міну-
лым годзе жадаючых было

крыху больш, але ўся-
рэднім рэйтынг не вельмі
змяніўся за апошнія не-
калькі год.

Для таго, каб падаць
сваю заяву на гэты факуль-
тэт кожнаму абітурыенту
давялося прайсці тры тэста-
вання: па хіміі, біялогіі і
адной з моваў (беларускай
ці рускай). Усе яны пра-

ходзілі ў чэрвені, таму ма-
ладыя людзі ўжо даўно ве-
даюць свае балы.

Залічэнне на ўсе факуль-
тэты, у тым ліку і факуль-
тэт біялогіі і экалогіі, прой-
дзе 6 жніўня. У гэты дзень
стане вядома, колькі пер-
шакурснікаў папоўняць
шэрагі студэнтаў.

В.С.

* * *
-  С а м а е  к а р ы с н а е  ў

« Ч у п а - ч у п с »  -  г э т а  п а л а ч -
к а .  У  ё й  м е н ь ш  з а  ў с ё  ф а р -
б а в а л ь н і к а ў .

* * *
-  « Н е  т р э б а  з м а г а ц ц а  з а

ч ы с ц і н ю ;  т р э б а  м е с ц і . »
І л л я  І л ь ф .

* * *
-  У  з а а п а р к  з а й ш о ў  с в я -

т а р  і  ў б а ч ы ў  к а л я  а д н о й  з
к л е т а к  г р у п у  с у м н ы х  л ю д -
з е й .

-  У  в а с  ш т о - н е б у д з ь  з д а -
р ы л а с я ?  -  з  к л о п а т а м  у  г о -
л а с е  с п ы т а ў  ё н .

-  С л о н  п а м ё р .
-  В е л ь м і  д о б р а ,  ш т о  я

б а ч у  в а ш у  ж а л о б у  п а  ж ы -
в ё л е  -  г э т а й  б о ж а й  і с т о ц е .

-  Д ы  н е  ў  г э т ы м  с п р а в а !
П р о с т а  н а м  т р э б а  д л я  я г о
я м у  в ы к а п а ц ь !

* * *
-  У  ц ы р к у  д в а  с а м ы х  п а с -

л у х м я н ы х  м я д з в е д з я  п а -
м е р л і  а д  ц у к р о в а г а  д ы я б е -
т у .

³íôàðìàöûþ äëÿ ìàëàäûõ íàñòà¢í³êà¢ õ³ì³³ ³ á³ÿëîã³³.³íôàðìàöûþ äëÿ ìàëàäûõ íàñòà¢í³êà¢ õ³ì³³ ³ á³ÿëîã³³.³íôàðìàöûþ äëÿ ìàëàäûõ íàñòà¢í³êà¢ õ³ì³³ ³ á³ÿëîã³³.³íôàðìàöûþ äëÿ ìàëàäûõ íàñòà¢í³êà¢ õ³ì³³ ³ á³ÿëîã³³.³íôàðìàöûþ äëÿ ìàëàäûõ íàñòà¢í³êà¢ õ³ì³³ ³ á³ÿëîã³³.
Òàêñàìà âû çìîæàöå çàäàöü ïûòàííå, øòî íàéáîëüøÒàêñàìà âû çìîæàöå çàäàöü ïûòàííå, øòî íàéáîëüøÒàêñàìà âû çìîæàöå çàäàöü ïûòàííå, øòî íàéáîëüøÒàêñàìà âû çìîæàöå çàäàöü ïûòàííå, øòî íàéáîëüøÒàêñàìà âû çìîæàöå çàäàöü ïûòàííå, øòî íàéáîëüø
âàñ ö³êàâ³öü,  íàøàìó ñïåöûÿë³ñòó (àäðàñû, ïà ÿê³õâàñ ö³êàâ³öü,  íàøàìó ñïåöûÿë³ñòó (àäðàñû, ïà ÿê³õâàñ ö³êàâ³öü,  íàøàìó ñïåöûÿë³ñòó (àäðàñû, ïà ÿê³õâàñ ö³êàâ³öü,  íàøàìó ñïåöûÿë³ñòó (àäðàñû, ïà ÿê³õâàñ ö³êàâ³öü,  íàøàìó ñïåöûÿë³ñòó (àäðàñû, ïà ÿê³õ
ìîæíà çàðàí¸¢ äàñëàöü ïûòàííå ¢ ðýäàêöûþ, øó-ìîæíà çàðàí¸¢ äàñëàöü ïûòàííå ¢ ðýäàêöûþ, øó-ìîæíà çàðàí¸¢ äàñëàöü ïûòàííå ¢ ðýäàêöûþ, øó-ìîæíà çàðàí¸¢ äàñëàöü ïûòàííå ¢ ðýäàêöûþ, øó-ìîæíà çàðàí¸¢ äàñëàöü ïûòàííå ¢ ðýäàêöûþ, øó-
êàéöå íà àïîøíÿé ñòàðîíöû).êàéöå íà àïîøíÿé ñòàðîíöû).êàéöå íà àïîøíÿé ñòàðîíöû).êàéöå íà àïîøíÿé ñòàðîíöû).êàéöå íà àïîøíÿé ñòàðîíöû).

Існуюць агульна-ка-
рысныя правілы, без якіх
немагчымая паспяховая
дзейнасць любога настаў-
ніка – не толькі маладога.

Памятка маладому

настаўніку пры пад-

рыхтоўцы да ўрока
1. Вызначце навучаль-

на-выхаваўчыя задачы
цэлай тэмы.

2. Прадумайце, якія з
іх будуць вырашацца на
дадзеным уроку, што га-
лоўнае ў матэрыяле
ўрока.

3. Вывучыце метадыч-
ныя дапаможнікі па пра-
вядзенню ўрока.

4. Сур’ёзна прадумайце
метадычныя задачы пад-
ручніка і магчымае спалу-
чэнне тэмы  з задачамі
ўрока.

5. Вырашыце, якія
ўменні і навыкі будзеце
адпрацоўваць на дадзе-
ным уроку.

6. Ці ўсё са старога ма-
тэрыялу адпрацавана
Вамі для глыбейшага вы-
вучэння і  засваення нова-
га.

7. У плане выразна ад-
люструйце метады, прыё-
мы, сродкі навучання,
кампазіцыю ўрока - гэта
будзе Вашай творчасцю.

8. Не забудзьцеся аб
міжпрадметных сувязях,
аб асноўных ведах, якія
з’яўляюцца стрыжне-
вымі ў дадзеным курсе.

9. Няхай арыенцірам
для Вас служыць абавяз-
ковы мінімум праграмы

адукацыі па прадмеце.
10. Паказчыкам  пад-

рыхтаванасці да ўрока
служыць выкананне
вучнем хатняга задан-
ня.

11. Падыходзьце да
кожнага вучня індыві-
дуальна, без гэтага не
дамагчыся глыбокіх і
моцных ведаў.

12. Прадумайце заўт-
рашнія заняткі так, каб
яны былі звязаныя з
усёй сістэмай вывучэн-
ня той або іншай тэмы.

Асаблівасці самаар-

ганізацыі  настаўніка
1. Падрыхтаванасць

да ўрока і галоўнае – ус-
ведамленне псіхалагіч-
най мэты, унутранай га-
тоўнасці да яе ажыццяў-
лення.

2. Працоўнае сама-
адчуванне ў пачатку і
на працягу ўрока (саб-
ранасць,  сунастрое-
насць з тэмай і псіха-
лагічнай мэтай урока,
энергічнасць, настой-
лівасць у  ажыццяў-
ленні  пастаўленай
мэты, аптымістычны
падыход да ўсяго, што
адбываецца на ўроку,
педагагічная кемлі-
васць і інш.).

3.  Педагагічны
такт.

4.  Псіхалагічны
клімат на ўроку (падт-
рыманне атмасферы
радасных, шчырых
зносінаў, дзелавы кан-
такт і інш.).

Гігіенічныя патра-

баванні да ўрока
1. Тэмпературны рэ-

жым.
2. Фізіка-хімічныя

ўласцівасці паветра
(патрэбнасць праветры-
вання).

3. Асвятленне.
4. Папярэджанне сто-

мы і ператамлення.
5. Чаргаванне споса-

баў дзейнасці (змена
слухання выкананнем
вылічальных, графіч-
ных і практычных пра-
цаў).

6. Своечасовае і якас-
нае правядзенне
“хвілінак фізкульту-
ры”.

7. Падтрыманне прав-
ільнай працоўнай паста-
вы навучэнца.

8. Адпаведнасць клас-
най мэблі росту школь-
ніка.

Метадычныя рэка-

мендацыі маладо-

му спецыялісту
1. Уважліва сачыце за

навукова-метадычнай
літаратурай, вядзіце
бібліяграфію літарату-
ры па пытанню, якое
Вас цікавіць.

2. Захоўвайце і наза-
пашвайце матэрыялы,
якія адлюстроўваюць
дослед Вашай працы:
планы, канспекты, ды-
дактычныя дапа-
можнікі, тэмы сачынен-
няў навучэнцаў, іх пы-
танні, адказы, свае на-
зіранні за духоўным раз-
віццём школьнікаў. Ад-
значайце пры гэтым Ва-
шыя сумневы, няўдачы.

3. Матэрыял імкніце-
ся выкладаць каротка,
проста, лагічна, строй-

на, пазбягаю-
чы паўтораў.

4. Працуючы над тэ-
май, райцеся з калекты-
вам, са сваімі калегамі,
распавядайце ім аб сваіх
цяжкасцях, сумневах.
Так могуць з’явіцца
каштоўныя думкі, пат-
рэбныя факты.

5. Падбярыце і пат-
рэбным чынам аформіце
дадаткі (схемы, карты,
табліцы, працы наву-
чэнцаў, спісы літарату-
ры і г.д.).

В.С.

Як маладому

настаўніку па-

водзіць сябе пры

першай сустрэчы з

вучнямі, каб завая-

ваць іхні давер і

павагу?

Адказвае Алесь

Белакоз:

«Неабходна быць
добразычлівым, але
не дапускаць праз-
мернага панібрацт-
ва. Старацца пазбя-
гаць словаў-пара-
зітаў - гэта не ўпры-
гожвае настаўніка.

Каб усталяваць
цішыню і дабіцца
ўвагі, не трэба звяр-
тацца да ўсяго кла-
са адразу. Гэта не
дасць плёну. Лепш
падыміце аднаго
канкрэтнага вучня -
астатнім не захо-
чацца такой
пільнасці ў адносі-
нах да сябе.

А галоўнае - гэта
зацікавіць вучняў,
даць ім зразумець

в а ж -
н а с ц ь
в ы в у -
ч э н н я
прадме-
та.»

Асновы настаўніцтва

Гараднічанка: сучасны стан хроснай
маці Горадні

Каналізацыя...

Акрамя таго, што ў
раку выпускаюцца

стокі дажджавой каналіза-
цыі, якая складаецца з ка-
лектараў рознага часу па-
будовы і адпаведна рознай
ступені прыгоднасці, сюды
ж несанкцыянавана сця-
кае ўсё, што копіцца ў
прыбіральнях неадказных
жыхароў прыбярэжнай
зоны Гараднічанкі. У цэн-
тры горада ёсць яшчэ і ста-
рая агульнасплаўная, гэта
значыць бытавая і дажд-
жавая, каналізацыя, тру-
баправоды якой злучаны
між сабою. У перыяд
вельмі інтэнсіўных апад-
каў з-за свайго малога ды-
яметру (калі пабудаваныя
ж былі!) дажджавыя тру-
бы перапаўняюцца, іх
змесціва змешваецца з
усім, што знаходзіцца ў су-
седніх “артэрыях”,  і заб-
руджвае “водныя аб’ек-
ты”, у асноўным, шматпа-
кутную Гараднічанку.

Чаго няма ў табе,

вадзіца?
Камітэтам прыродных

рэсурсаў і аховы прыроды
Горадні ў 2002 – 2003 гг.
быў праведзены спецыяль-
ны аналіз і былі выяўлены
ўмовы, што садзейнічаюць
забруджванню Гарадні-
чанкі.

Па дадзеных справазда-
чы, рака належыць да двух
ландшафтна-планіровач-
ных раёнаў: II і  VII.

 ЛПР-II – “Цэнтр”, у
найбольшай ступені заб-
руджваецца паветранымі
плынямі цэнтра горада і
паўночнага прамысловага
раёна. Тут 45 % тэрыторыі
даліны Гараднічанкі з’яў-
ляюцца зонай асаджэння
забруджваючых рэчываў.

ЛПР-VII – “Падкры-
жакі”, таксама забруджва-
ецца ў выніку ўздзеяння
горада і прамысловай дзей-
насці “Азоту”.

Па выніках экспертызы
было выяўлена, што ў  Га-
раднічанцы стрыманне
шмат якіх рэчываў пераў-
зыходзіць дапушчальную
колькасць. Так, нітрытна-
га азоту больш у 25 разоў;
жалеза – у 5; нафтапрадук-
таў – у 10 разоў.

“Рэканструкцыя”
Горадню рэканструіру-

юць: дзе можна і дзе ня-
можна. Не прайшлі і паўз
Гараднічанку. “Рэканст-
рукцыя русла Гарадні-

чанкі, аднаўленне “Швей-
царскай даліны”, - гэтак
называецца праект
Міністэрства спорту і ту-
рызму , што ўваходзіць у
межы не так даўно прыня-
тай нацыянальнай прагра-
мы развіцця турызму РБ
на 2006-2010 гады.

Выканаўчай арганіза-
цыяй з’яўляецца Гарад-
зенскі аблвыканкам, кры-
ніцай фінансавання – аб-
ласны бюджэт. Запланава-
ныя выдаткі – 100 млн.
руб. Большы кавалак пра-
цы ўжо зроблены, скон-
чыць рэканструкцыю бе-
рагоў ракі мяркуецца ў гэ-
тым годзе. Вынікам працы
павінна быць “аднаўленне
прыроднага аб’екта”.

Але ці надоўга? Сярод
гарадзенцаў ходзяць упар-
тыя чуткі аб тым, што
значную частку русла Га-
раднічанкі возьмуць у ка-
лектар, бо на ёй плануец-
ца будаўніцтва новай шас-
ціпалоснай магістралі.  Па
словах гарадзенскага арх-
ітэктара Аляксандра Штэ-
на, праект будаўніцтва ма-
гістралі абавязкова здзей-
сніца, бо ён прадугледжа-
ны ў генеральным плане
горада, зацверджаным
прэзідэнтам РБ. Але ў якім
выглядзе, пакуль невядо-
ма – розным яго варыян-
там ужо больш за 30-40
год. А. Штэн кажа, што

больш за 3 паласы пабуда-
ваць будзе немагчыма, але
іх будзе дастаткова. Ён
тлумачыць будаўніцтва
дарогі ў гістарычным цэн-
тры, а  не на ўскраіне гора-
да, немэтазгоднасцю рады-
юса магістралі  большага
за тры кіламетры. “Калі
ўвесь цэнтр зрабіць пеша-
ходным – гэта будзе мёрт-
ваю зонаю, бо людзям буд-
зе складана туды дабрацца
без транспартнага руху”, –
кажа архітэктар.

Як бараніць
Камітэт прыродных рэ-

сурсаў бачыць наступныя
шляхі паляпшэння экала-
гічнага стану Гарадні-
чанкі:

- стабілізацыя антрапа-
генных уздзеянняў;

- арганізацыя інжынер-
ных мерапрыемстваў па
ачыстцы стокаў;

- стварэнне ахоўнага і
захаванне існуючага азе-
лянення ў даліне ракі.

Выкладчыкі і студэнты
факультэта біялогіі і эка-
логіі ГрДзУ вырашылі
весці самастойны маніто-
рынг стану ракі. Ён будзе
насіць доўгатэрміновы (на
працягу некалькіх год) і
комплексны характар:
будзе вывучацца флора,
фаўна, мікрабіялагічны
склад вады, глеба і донныя
адкладанні.

Гараднічанка мае каля 40 такіх «прытокаў»

Каментар спецыяліста

Мінскі краявед Ра-
ман Абрамчук паве-
даміў у інтэрв’ю Бела-
ПАН 21 чэрвеня аб зане-
пакоенасці прадстаўні-
коў грамадзскасці пла-
намі ўлад Горадні па бу-
даўніцтву шматпалос-
най магістралі праз
гістарычны цэнтр гора-
да.

“Магістраль плану-
юць правесці па лініі
ракі Гараднічанкі, па
месцы, дзе быў заснава-
ны горад Гродна. Архе-

алагічных раскопак, на-
суперак заканадаўству,
на гістарычных месцах
праводзіць не плану-
юць.  Рака Гараднічан-
ка, якая ўпадае ў Нёман
і стварае непаўторнае
аблічча гістарычнай за-
будовы, будзе ўзята ў
калектарную трубу, як
некалі Няміга ў Мінску.
Такім чынам, будзе раз-
бураны ўнікальны гіста-
рычны ландшафт”, -
кажа навуковец.

Паводле http://naviny.by

Мы вырашылі выс-
ветліць, што ведаюць і ду-
маюць аб лёсе Гарадні-
чанкі жыхары горада.
Было апытана 30 чалавек.

На пытанне “Ці ведаеце
вы аб тым, што ў гістарыч-
ным цэнтры горада запла-
навана пабудова магіст-
ралі”, 77% рэспандэнтаў
адказалі адмоўна і толькі
23% нешта чулі аб гэтым.
Аб тым, што Гараднічанку
нельга закоўваць у падзем-
ны калектар, заявілі 90%.
Самым распаўсюджаным
тлумачэннем нязгоды быў
аргумент аб тым, што Га-
раднічанка мае каштоў-
насць, як прыродны аб’-
ект. Некаторыя таксама
разумеюць, што неабходна
захоўваць сваю гісторыю.
Маладая жанчына, што

жыве непадалёк ад Гарад-
нічанкі, сказала: “Мне па-
дабаецца, калі горад аб-
наўляецца. Але трэба шу-
каць нейкія альтэрнатыў-
ныя варыянты, бо тое, што
напланавалі нашы архі-
тэктары, не паддаецца ап-
ісанню. А з Савецкай зусім
палігон зрабілі.”

Толькі трое з 30 жыха-
роў Горадні мяркуюць,
што рэчку можна схаваць
у трубу. Аднаму маладому
чалавеку было б утульна
ездзіць па новай дарозе, бо
яму ў Горадні цеснавата;
ён не бачыць праблемы ў
тым, што магістраль прой-
дзе па гістарычным цэнт-
ры. А студэнт лічыць, што
Гараднічанка – не такая
ўжо і вялікая выдатнасць,
каб аб ёй хвалявацца.

Большасць гарадзенцаў не згодная з уладамі

Ці патрэбна хаваць Гараднічанку ў трубу?

Ці ведаеце Вы аб планах пабудовы магістралі?

Што ж да захавання Га-
раднічанкі, як гістарыч-
най каштоўнасці, навукоў-
цы і грамадскія актывісты
Горадні, па словах гарад-
зенскага краязнаўцы Ігара
Лапехі, падрыхтавалі аль-
тэрнатыўныя прапановы
пабудовы магістралі, што
дазволіць захаваць гісто-
рыка-культурную спадчы-
ну горада. Ён лічыць, што
рух аўтатранспарту трэба
выносіць на ўскраіну.

«Але гэтыя прапановы
ігнаруюцца гарадскімі
ўладамі. Так, мы раз-
мясцілі нашы прапановы
на сваіх інтэрнэт-сайтах
(www.grodnoproblem.km.ru

і www.harodnia.com), адра-
сы якіх добра вядомыя
ўладам, і не дачакаліся ад
іх ніякага адказа», - ска-
заў краязнаўца.

У такіх варунках пада-
ецца, што было б вельмі
карысна, каб і ўсе жыха-
ры Горадні не заставалі-
ся абыякавымі да лёсу
ракі. Толькі грамадою,
патрабуючы ад уладаў
прыняцця ва ўвагу мер-
каванняў спецыялістаў і
простых гараджан, мы
зможам захаваць уні-
кальны гісторыка-пры-
родны аб’ект. І толькі ра-
зумеючы і шануючы ўсю
яго каштоўнасць мы змо-
жам забыцца на непры-
емную назву і ганарыцца
тым, што наш горад мае
ГАРАДНІЧАНКУ.

В.С., В.В.

Трохі гісторыі
Пры ўпадзенні ракі Га-

раднічанкі ў Нёман, на
ўзгорку вышынёй больш за
32 м у канцы XI ст. быў па-
будаваны дзядзінец, што
стаў першаасновай Го-
радні. Пазней побач з зам-
кам на ўчастку плато
паміж дзвюма рэкамі сфар-
мавалася гандлёвая плош-
ча.

У 1760-1780-ых гг. па
ініцыятыве міністра фінан-
саў А.Тызенгаўза на паў-
ночнай ускраіне горада, на
месцы вёскі Гарадніцы,
ствараецца прамыслова-
культурны цэнтр, што з’я-
вілася буйнейшым горада-
будаўнічым мерапрыем-
ствам. Ландшафт раёна
ўзбагачаўся сажалкамі на
рацэ Гараднічанцы.

Яшчэ на пачатку XX ста-
годдзя Гараднічанка была
даволі паўнаводнаю ракою,
па якой маглі праплыць
лодкі і плыты. Сіла плыні

была такой, што ад яе пра-
цаваў млын. Гэта была чыс-
тая рака – з яе бралі воду не
толькі для гаспадарчых
патрэбаў, але і для піцця.
Зафіксаваны наступны

факт: у 1905 годзе купец Ба-
цюшкаў быў аштрафаваны
на 50 грошаў за тое, што
зліў нейкія адходы ў пры-
ток Гараднічанкі – Юрыс-
дыку.

В.С.

Горадня, 1766 г. Тызенгауз Горадня, 2006 г...

Белавежская пушча
Пушча –  адзін з сімва-

лаў Беларусі. Чым яна
жыве сёння, якія  мае
праблемы? Не ўсё так
добра, як можа здацца
неабазнанаму чалавеку.
Вось некаторыя мерка-
ванні неабыякавых спе-
цыялістаў.

Навуковец, аўтар га-
зеты «Белавежская пуш-
ча» Уладзімер Дацкевіч:
«Я скажу вам самыя
горкiя, самыя крыўд-
ныя, можа, самыя балю-
чыя словы, якiя мушу
сказаць. Старажытная
пушча засталася ў
мiнулым. Той лес, якi
мы нядаўна паважалi за
пракаветна-казачны,
велiчны, першародны,
сёння ўжо страчаны.
Паўвеку я прахадзiў тут
i сёння магу даказаць
любой камiсii, што ўсё
тут затурзана i спагане-
на. А што робяць тыя,
хто тут камандуе? Наля-
гаюць на гасцiнiцы, рэс-
тараны, тэнiсныя корты.
Ды ёлкi-палкi! Хто сюды
паедзе? Усё ж непамерна
дорага. А што для выха-
вання, для дапытлiвых
дзiцячых душ? Дзе

культура, этыка, веды,
любоў да прыроды? Дзе
намаганнi па захаваннi
пушчы як аб’екта ну-
мар адзiн нашай пры-
роднай спадчыны, як
унiкума Еўропы? Я
вельмi шкадую, але

Пад пагрозай

павiнен сказаць: у Бела-
вежскай пушчы ўжо

Адноўлены Аўгустоўскі канал

Гэтак вывозіцца Пушча

У Канстытуцыі Рэспублікі

Беларусь гаворыцца: “Ахова

прыроднага асяроддзя –

абавязак кожнага”. У горадзе

Охрусе (Данія) 23-25 чэрвеня

1998 года прынятая Канвен-

цыя аб доступе да інфарма-

цыі, удзелу грамадзкасці ў

працэсе прымання рашэнняў

і доступе да правасуддзя па

пытаннях, датычных нава-

кольнага асяроддзя. Охрус-

кая Канвенцыя зацверджана

ўказам прэзыдэнта Рэс-

публікі Беларусь 14 снежня

1999 года № 726.

Юрыдычная даведка

няма чаго паказваць ту-
рысту».

Удзельнікі кампаніі
«Спынім знішчэнне за-
паведных тэрыторыяў»
прыводзяць наступныя
звесткі: «Амаль цалкам
спыненыя навуковыя
даследванні, затое паў-
сюль пабудаваныя су-
часныя лесапілкі, га-
тэльныя комплексы
для аматараў «элітнага
палявання».

Аўгустоўскі канал
Яшчэ адным аб’ек-

там, за лёсам якога мы
плануем сачыць, – гэта
Аўгустоўскі канал.
Толькі што скончыліся
працы па яго рэканст-
рукцыі, тут плануецца
“развіваць турызм”.

Вось што піша жур-
наліст Алесь Кавалёў у
другім травеньскім ну-
мары бюлетэню “Пры-
нямонне”: «Паводле
эколагаў і гісторыкаў, з
запаведным прырод-
ным кутком, па якім
праходзіць Аўгустоўскі
канал, абышліся амаль
па-варварску – пля-
жылі дрэвы, старыя ка-
мяні шлюзаў замянялі
бетоннымі блокамі, ра-
загналі птаства, няве-
чылі ландшафт цяжкай
тэхнікай».

Гараднічанка
Таксама мы працяг-

нем  асвятленне праб-
лем ракі Гараднічанкі,
якое пачалі ў гэтым ну-
мары.

В.В.

Аб чым шэпчуцца

ракі

Раней ракаў у рэчках было
больш, чым рыбы. Вяскоўцы
вечарамі прыходзілі да сваіх
беражкоў, а з сабой неслі рач-
чыныя сачкі: загінаецца івавы
пруток колцам, яно абцягва-
ецца сеткай, на сетку кладзец-
ца кавалачак смажаннай
жабы, пах якой выманьвае
ракаў з падводных схованак.

Пасля заходу сонца, узра-
даваныя сваёй здабычай,
людзі вярталіся дамоў. І
толькі адно не суцяшала: не

Гелена Белязюн
○ ○ ○ ○ ○ ○ ○ ○ ○ ○

паперашэптваліся б ракі.
А яны не паміраць збіралі-

ся, а жыць хацелі. Кожны рак
усе свае ножкі пускаў у спра-
ву, каб дзе-небудзь знайсці
дзірачку, праз якую мог пра-
лезці самы вялікі рак, а за ім
астатнія – меншыя. З каша –
на бабуліну кацавейку, з каца-
вейкі – на спадніцу, са спадні-
цы – на сцяжынку, са сця-
жынкі – на траву, а з травы
ўжо блізка і да роднай рэчкі.

І толькі прыйшоўшы
дамоў ды зняўшы з плеч кош,
вяскоўцы разумеюць, што
ракі развітваліся не адзін з ад-
ным перад смерцю, а з імі пе-
рад уцёкамі.

Не кожны чуе, як шэпчуцца ракі

№4 (8) лета 2006

Вада ў жыцці

чалавека

У адпаведнасці са
старажытнымі

міфалагічнымі ўяўлен-
нямі славян, вада – адна
з асноўных стыхій, якая
прымала ўдзел у ства-
рэнні Сусвету і дала па-
чатак усяму жывому на
Зямлі.

Для нашых продкаў
вада грала важную
ролю ў самых ключа-
вых момантах жыцця
(першае купанне немаў-
ля; вядром з вадой пера-
гароджвалі дарогу вя-
сельнай працэсіі; абмы-
ванне нябожчыка і
г.д.). Таму зразумела,

“Вада-вадзіца, Божая памачніца”

Маладых сустракалі ў варотах
пры ўваходзе ў двор. Папярэдне
бацькі выносілі стол, слалі абрус,
ставілі бутэльку гарэлкі і дзве
чаркі, маці трымала на зведзеных
разам чырвоных канцах рушніка
хлеб-соль. Увогуле, усе паверхні на
вяселлі мусяць быць засланымі,
таму сёння ў ЗАГС, акрамя таго
рушніка, на якім будуць стаяць
маладыя, трэба ўзяць і яшчэ адзін
– для стала, на якім яны будуць рас-
пісвацца.

Са з’яўленнем вясельнай дружы-

ны бацька і маці апраналі на сябе
вывернутыя поўсцю наверх ка-
жухі, бралі ў рукі грамнічную свеч-
ку і ішлі сустракаць маладых. Тыя,
сышоўшы на дыван, а не на голую
зямлю, і параўняўшыся з бацькамі,
кланяліся і прымалі ад іх вінша-
ванні з заключэннем шлюбу. Маці
тройчы падносіла спачатку дачцэ,
а потым зяцю бохан хлеба (кара-
вай). Зараз існуе недарэчны звычай
адкусваць хлеб: хто больш ухопіць,
той будзе гаспадаром у сям’і, іншыя
адломваюць кавалкі. Каравай у бе-

ларусаў – рытуальнае печыва. Ла-
малі яго толькі на пахаванні. А на
вяселлі маладым трэба тройчы па-
цалаваць паднесены хлеб. Бацька
наліваў у чаркі маладым гарэлку,
якую яны, толькі прыгубіўшы, за
першым разам вылівалі праз левае
плячо за сябе. За другім разам усё
паўтаралася. Трэці раз маладыя
злёгку прыгублялі пітво і, ужо не
выліваючы, кідалі кілішкі праз ле-
вае плячо: уцалеюць ці рассыплюц-
ца – гэта ўжо справа лёсу.

Працяг у наступным нумары

што ёй пакланяліся
яшчэ з паганскіх часоў.
У больш позні хрысці-
янскі перыяд у гадавым
колазвароце  з’явіліся
святочныя дні, у якія
пажадана асвячоную ў
храме ваду браць дадо-
му: на Раство Хрыстова,
Вадохрышча, Стрэчан-
не, у Чысты чацвер, на
Вялікдзень і Йвана Ку-
палу.

Гаючая вада
Цікава, што ў народ-

най магіі рэчаў, пры да-
памозе якіх можна на-
шкодзіць чалавеку і
яго гаспадарцы, безліч,
а вось дапамагчы
здольна толькі вада.
Гаючай лічылася не
толькі тая вада, якую
“загаварыў” знахар,
але і :

- тая, якую бралі з
крыніцы або студні на
ўзыходзе сонца;

- набраная з трох,
сямі ці нават дзевяці
рэчак або калодежаў;

- у якой варыліся ве-
лікодныя яйкі;

- якой мылі хлебную
дзяжу, абразы;

- якую пралілі праз
рэшата, адтуліну ад
сучка ў смаліне або
праз дзвярную завесу;

- у якую апускалі ле-
кавыя расліны, свята-
янскія (сабраныя на
Купалле) зёлкі, вугаль-
чыкі са сваёй печы,
медныя, срэбныя ці за-
латыя манеты.

“Вадзяныя” павер’і
Вада ў міфалогіі

з’яўляецца мяжой
паміж гэтым і “тым”
светам. Такое бачанне
нарадзіла шмат перас-
цярог і забаронаў.

Трэба абавязкова
закрываць нанач ка-
лодзежы і посуд з ва-
дой, іначай у ёй будуць
купацца чэрці.

У вадзе жывуць
душы заўчасна загінуў-
шых дзяцей і дзяўчат
(русалкі), а ў балотнай
– нячыстая сіла. Таму

калі заходзіш у ваду (у
любым выпадку), трэба
сказаць : “Я ў ваду, ня-
чысцік – з вады; я з
вады, нячысцік – у
ваду!”

Цяжарнай жанчыне
нельга адліваць ваду з
вядра ў калодзеж, каб
дзіця не было слюня-
вым.

Калі ўпершыню мылі
дзіця, у ваду, акрамя
святаянскіх зёлак,
кідалі галінку чартапа-
лоху, “каб не баялася”
і дубовую кару, “каб
зубкі былі моцныя”.

Вада – крыніца жыц-
ця, дадзеная прыро-
даю. Нам трэба наву-
чыцца берагчы тое,
што ў нас ёсць, пакуль
мы не страцілі апош-
няе.

Беларускае вяселле: Сустраканне маладых

Хрышчэнская вада ачышчае душу і цела

○ ○ ○ ○ ○ ○ ○ ○ ○

Вольга Сташко

Супрацоўнікі  Альтыора - Студыі
EGO распрацавалі сайт для грамадс-
кай ініцыятывы «Інфармацыйна-ме-
тадычны цэнтр для настаўнікаў».

На сайце можна будзе атрымаць
інфармацыю аб усялякіх праграмах,
конкурсах, канферэнцыях, якія пра-
водзяцца ў Беларусі, а таксама ўста-
ляваць кантакт з патрэбным спецы-
ялістам: метадыстам, юрыстам, трэ-
нерам або проста калегам, які вык-
ладае той жа прадмет.

У інтэрнэт-бібліятэцы партала
можна будзе атрымаць унікальныя
матэрыялы, навучальныя праграмы,
відэафільмы, многія з якіх у Бела-
русі існуюць у адзінкавых экзэмпля-
рах.

Цікавая дэталь

Чым больш старонак сайта вы
праглядзіце, тым менш крэйды зас-
танецца для выкладчыкаў.

нтэрнэтБ’ЯВЫ

Аб’яднанне “Гісторыка”
плануе летнік.  Ён адбуд-
зецца 15 – 27 жніўня ў

Любчы  пад патранажам
кіраўніка Фонду “Люб-
чанскі замак” Івана Пячан-
скага. Мяркуецца пабуда-
ваць паўтараметровы мур
паміж дзвюма адноўле-
нымі вежамі. Маецца зац-
верджаны праект і будма-
тэрыялы, патрэбныя
толькі рукі. Па інфарма-
цыю звяртацца па тэлефо-
нах: 755-03-70 і 654-65-59

(Зміцер).

п е р ш а я  э к а л а г і ч н а я  г а з е т а

26 – 27 жніўня ў Лідзе  –
ш т о г а д о в ы  ф э с т ы в а л ь  “ З а -
мак Гедыміна”.  Удзел пры-
маюць рыцарскія клубы з Бе-
л а р у с і ,  П о л ь ш ч ы ,  Л і т в ы  і
Расіі.

Pro Nobis æàäàå ¢ñ³ì âåñåëàPro Nobis æàäàå ¢ñ³ì âåñåëàPro Nobis æàäàå ¢ñ³ì âåñåëàPro Nobis æàäàå ¢ñ³ì âåñåëàPro Nobis æàäàå ¢ñ³ì âåñåëà
ïðàâåñö³ àïîøí³ ìåñÿö ëåòà!ïðàâåñö³ àïîøí³ ìåñÿö ëåòà!ïðàâåñö³ àïîøí³ ìåñÿö ëåòà!ïðàâåñö³ àïîøí³ ìåñÿö ëåòà!ïðàâåñö³ àïîøí³ ìåñÿö ëåòà!

Слушнае апраўданне
Пакупнік - да новай прадаўш-

чыцы:
- Вы кошт тавару мне завысілі

ўдвая, -
Рабіць так за прылаўкам не

гадзіцца!..
- Шаноўны, а пры чым тут

я?..
- Вы лічыце, што двойчы пяць

будзе роўна дваццаць пяць?
- Хіба ж у тым я вінавата, што

сапсаваўся калькулятар?
- Дык вы ж табліцу множан-

ня вучылі ў школе!..
-  Я да яе не дакраналася

ніколі: яна ўжо выйшла з
школьнага ўжытку, нават не
друкуецца ў вучнёўскіх сшыт-
ках!

На дзень горада...

Стары замак Гародні чакае сваёй
рэканструкцыі


